
DE QUMRANENSIUM VIRORUM 

REGIM INE *

De Qumranensi communitate ejusque pietatis cultu bis jam in hac 

sede pauca locuti, cum plura interim peractis hac de re studiis congessis- 

semus quae Deo volente ac si vita comes fuerit posteriore tempore praelo 

commissuri sumus, hodie notitiis e Qumranitica Regula summatim col- 

latis de regimine quaedam lecturis proponere placet.

Ab ipsa primum communitatis structura et temperatione erit inci- 

piendum, datis deinde notionibus de singulis in communitate gradibus 

concludetur articulus exhibitis iis quae de singulis magistratibus scimus.

Praenotamen

Cum in his quae de pietatis cultu Qumranensi his in commentarns 

scripsimus 1 certa exponere nobis visi simus, itemque nobis persuadeatur 

de aliis non paucis quae cogitationem et usum vitae in re spirituali et 

ascetica Qumranensium virorum tangunt indubie disseri posse, nostrae 

partis esse arbitramur statim fateri sincere talem non dan certitudmem 

opinandi in his quae ad regimen spectant. Textus, qui servantur nobis, 

et pauci sunt et legentibus nobis obscuri non raro manent.

Memorare juvat ea, quae hac de re clarissimus F. Nötscher scripserat 

Semper mente tenenda esse, quod non semper fiat, quae sequantur :

1. Traditionem non dare perfectam imaginem, sed maxime mcomple-

* Commentariorum sigla adhibentur sequentia :
J B L  Journal of Biblical Literature (Philadelphia, Pa)
J S S  Journal of Semitic Studies (Manchester)
R B  Revue Biblique (Paris)
V T  Vetus Testamentum (Leiden)

1 Eph. Carm g (1958) 391-411 et 11 (i960) 53-74.
2 F. K Ötscher, Vorchristliche Typen urchristlicher Ämter? Episkopos und  

Mebaqqer. In D ie Kirche unde ihre Ämter. Festgabe... Kard. Frings... darge
boten, hrsg. von W. Corsten, A. Protz und P. Linden (Köln i960) 316-317. 
Textum clarissimi auctoris, in quibusdam paullulum contractum, pro posse 
Latine convertimus reddimusque oratione obliqua.

FR. SUITBERTUS A S. JOANNE A CRUCE, O.C.D.

tam. Notitias et documenta hujus organizationis, inclusis manuscriptis 

noviter inventis, esse valde fragmentaria...

2. Textus enodatiom saepe difficultates quae solvi vix possint opponere; 

sensum locorum, etsi vocabula nota videantur, saepe desiderata perspi- 

cientià determinandum non esse, varieque explicari posse.

3. Normas obligantes, quae in Regula Ordinis contineantur..., quasi 

numerum compìexum’ constituere; ordinationem uniformen et syste-

maticam nusquam appareri; potius quae in singulis casibus animadversa 

vel determinata sint, pro casuum necessitate sine ordine congesta vi deri... 

Jura et potestates officiorum nusquam piene enumerata neque ad invi

ce m bene determinata esse, sed e contra saepe interlabi invicem. Quod 

ultimum difficultatis genus non tantummodo e textibus obscuris et 

fragmentariis pendere, sed rei veritati convenire videri. * Multa consue

tudini tributa esse neque umquam scriptis mandata ’.3 Neque in publi- 

corum officialium agendi ratione talem exactam facultatum divisionem 

umquam tota Antiquitate usu venisse, illam autem proprii muneris 

potestatum quasi zelotypiam esse ‘ gloriosum inventum ’ administrationis 

publicae quae nostris temporibus viget.

Quibus a clarissimo viro dictis recte monemur, ne nimia certitudinis 

ambitione seducti facilius ea pro certis astruamus quae opinio dictat.

I. DE STRUCTURA COMMUNITATIS

i.  Apud quosnam auctorìtas fuerit

Textus non deest qui, si solus inveniretur, rem facile dijudicandam 

esse monstraret :

9,7 « Tantummodo filii Aharon dominabuntur in judicio et in 

opibus et jussu eorum exeat sors in omnibus determina- 
tionibus virorum Communitatis ».

Quo loco enim dare stabilitur totam auctoritatem sive in rebus legis- 

lativis judiciariisque sive in re oeconomica (pro) a solis exer-

ceri sacerdotibus quorum jussu omnia decidantur. *?*Y)jn NX1 « exiturum 

esse / exisse sortem », terminus technicus in litteris Qumranensibus fre-

3 Iyocus prolatus est ex articulo scripto ab E. F. Sutci,iffje, s. J., The General 
Counoil of thè Qumran Community, in Biblica 40 (1959) 983.



quenter occurrens, idem significai quod « rem competenti Communitatis 

auctoritate decidendam / decisam esse ». Haberemus ergo hierarchicam 

Instituti hujus constitutionem. _
Sed minime tam facili gressu haec de forma regiminis quaestio diiimi 

potest. Huic enim textui, in se tam univoco, non pauci Regulae loci con- 

tradicunt. Contextus de separatione Communitatis a ‘ mundo idem 

est in loco supra citato et in loco quem jamjam prolaturi sumus, sed cum 

illic hierarchica Unionis constitutio proclamari visa sit, hie auctontas 

non sacerdotibus solis, sed et sacerdotibus et laicis omnibus, qui in comi- 

tia convenenrant, aperte tributa est.

5.2 «... respondentes ad nutum  filiorum Sadoq, sacerdotum cu- 
stodientium foedus, et ad nutum multitudinis virorum/

5.3 Communitatis perseverantium in foedere : jussu eorum exiet 

dispositio sortis pro omni re, pro Lege et pro copia et pro 

judicio... » 4

De hoc textu en quaedam : etsi certus non est sensus vocis 

quam alii aliter vertunt,5 tamen auctoritatem et apud sacerdotes et apud 

comitia pìebis esse haud obscure apparet.

Sacerdotes aperte ita apellati (D'jrvon) tamen hie non filiorum Aharon, 

sed filiorum Sadoq titulo insigniti alteram constituunt partem, alteram 

vero « plebis comi tia » quae verb'orum comprehensione TPH nWK 

(id est « multitudo virorum Communitatis ») sigmficantur ; cujus sigm- 

ficationis similitudinem inveniri quidam dicunt in voce to de

Hierosolymitana ecclesia in Actibus hinc inde adhibita.

Res autem decidendae in utroque loco fere iisdem dicendi modis indi- 

cuntur; confer hanc synopsin :

9,7 : 5>2/3

p a n  S ia S  S n u n  n x ’  : bvh  S n u n  p a n  
p n a i  üsvns : asvab'i p n H i [n m n S ]

Evidens est agi de iisdem utrimque rebus, nempe de omnibus negotiis 

ab auctoritate expediendis; quae tamen auctoritas utrimque alia est

4 De significatione termini technici « sors » ( m  ) videsis infra pag. 408 nota
'K'i e t  n ag . 40Q, n o ta  34* . i

5 En quaedam interpretationis tentamina : vel « sacrifica tributa sol vere » 
—  ita Mown, Söhne des Lichtes, pag. 24, qui buie versioni apposuit sip u m  
dubii (« ? »), et quidem bene, nam vix ita vertendum ; vel « [m comitns 
gatus] respondere » ; vel «[sui officii] rationem reddere » —  ita fere M a i e r ,  
D ie Texte vom Toten M eer (München / Basel i960) II  22.

6 cfr. A ct 4,32 ; 6,2,5 ; 15,12.

(aut soli sacerdotes, aut sacerdotes et Communitatis comitia). Quomodo 
inter haec conveniat, non liquet.

Insuper textus modo prolatus solus non est, sed ahi quoque Regulae 

loci hunc (5, 2/3) contra illum (9,7) confirmant. Sic, ubi de jurejurando 

ab mtrantibus praestando sermo recurrit, de re nostra legimus singulos 

promittentes se conversum in ... secundum omnia quae revelata sint

5.9 filiis Sadoq, sacerdotibus custodientibus foedus et quae- 
rentibus beneplacitum Ejus [=  Dei], et multitudini viro- 
rum foederis eorum [=  sacerdotum] /

5.10 voluntariorum Unionis ad veritatem Ejus et ad ambu- 
landum in beneplacito Ejus... ».

Epitheta et sacerdotes et multitudmem hoc loco ornantia longioribus 

verborum ambagibus explicantur, sed duae auctoritatis partes eodem 

indicantur modo ac in praecedenti loco.

Qu°d quidem de textibus qui sequuntur eadem valet ratione. Sunt 

autem textus de scrutinns et examimbus. Definitiva enim admissio, pro

bations periodo superato, non conceditur nisi

6,19 «... jussu sacerdotum et multitudinis virorum foederis 
eorum... »

Enuntiatio brevis utramque partem apprime designat. Alium quoque 

textum prolaturi primum dicamus hìc agi tantummodo de affirmandis 

partibus duabus penes quas est auctoritas, ideoque nihil referre nostra 

cum disputan de occasione hujus scrutinii (dicentibus aliis de admissione 

novitiorum, aliis de annuo membrorum omnium scrutinio hìc agi) 

tum de vera scnptioms 3:“) lectione dubitan; primum enim dubium 

quaestionem de auctoritate examinante non tangit, secundum vero sen- 

sum enuntiati non mutat, sed ad summum terminologiam in designanda 

‘ altera auctoritatis parte ’ adhibitam afficit. Ecce textum :

5.21 « ... jussu filiorum Aharon sponte se voventium in Unione 
ad stabiliendum /

5.22 foedus Ejus [=  Dei] ...

... et jussu multitudinis Israel ~ sponte se voventium ad 
convertendum se in Unione ad foedus Ejus... »

id quod probare intendimus auctoritatem et apud sacerdotes et 

apud comitia plebis esse luculenter e textu patet. Contra versiones vel

7 . . .  S n i w  < b  S j n  .

« multitudinis Israel » (SìOC” 3n ) quam nos quoque secuti sumus, vel 

« multitudinis filiorum Israel » ’J3 31-1). cl. M. Martin duo puncta

[«:»] ceteroquin saepius in 1QS occurrentia neque contractionis (3.“l 

pro 31“l) neque abbreviations (D:“l pro '23 31"') signum usquam esse, 

sed locum corrigendum indicare. Lectio ergo certa non obtinetur a nobis, 

sed sensus in omni quae fieri potest hypothesi, mutata utique termino

logia, immutatus manet.
Nobis apud quosnam auctoritas in Quamranensi Communitate fuerit 

quaerentibus primus obvius fuit locus e quo hierarchicam in Commu- 

nitate vigere constitutionem et auctoritatem apud solos residere sacerdo- 

tes arbitrati essemus, nisi contra hunc unum 8 potuissemus proferre locos 

non minus quam quatuor 9 quibus mdubie auctontatem et apud sacer- 

dotes et apud ceteros qui Communitatis sunt membra aequaliter esse 

docemur. Qua ratione primus .locus ( hierarchicus ) cum ceteris sit 

uniendus profecto non liquet ; certum tamen nobis apparet constitutionem 

fundamentalem Communitatis Qumranensis temperatam fuisse, ut et 

sacerdotibus et membrorum comitns tributa esset auctoritas.

Qua opinione confirmamur et alio termino qui in hoc manuscnpto 

invenitur tricies quater : D^nn. Ad pedem litterae haec vox « multos » 

significat, vel ex Aramaica lingua etiam «grandes»; primum autem 

significations discrimen, melius reddendum Graeco vocabulo oi tcoaXoi, 

pro recta versione retinere maluerimus, hac voce « omnes qui pieno 

jure Instituti membra sunt » significari censentes, non tamen sigillatim 

consideratos, sed prout quasi « concilium generale » seu « plena mem

brorum comitia » constituunt, qua in significatone admittenda comci- 

dunt nobiscum fere omnes, etiam hi quibus Aramaica significatio « Gran

des » semantice magis arridet.10 Curiosum est annotare hoc vocabulum 

non inveniri in nostro manuscnpto nisi columms sexta et septima ; loci 

autem 8,19.26 et 9,2 secundum contextum ad septimam columnam tra- 

hendi sunt : agitur enim ibidem de quodam appendice seu de extra- 

vagantibus ’ ad normas juridico-poenales quarum corpus precise in

venitur in septima columna. Si autem quaerimus, qua tandem ratione loci, 

ubi auctoritas « Multis » (intellige t o ì< ;  t c o X X o lc  seu t w  TrXYj&ei.) tribuitur, 

conciliandi sint cum supra laudatis, ubi eadem tribuitur auctoritas et 

sacerdotibus et « multitudini », haud difficulter inveniemus responsum

8 iQ S 9.7-
9 iQ S 5,2/3.9/10.21/22 ; 6,19.
10 confer ea quae hac de voce scripsimus in Eph Carni 9 ( i95°) 4°°> nota 53 

et 11 (i960) 63, nota 81.

vocabulo « Multorum » (O'mn) designar! Concilium Generale quod et 

sacerdotum (« fihorum Aharon / Sadoq ») et multitudinis laicorum (« mul- 

titudmis fihorum Israel ») coetibus concretum supremam constituit 

auctoritatem. Rem ita se habere e locorum testimonio liquet. En quae- 

dam exempla : Ordo sedium pro Concilio Generali (D’3")Ì7 in Re-

gula indicatur gradibus qui sequuntur : sacerdotes — senes — populus.11 

li, quibus ‘ respondendum est ’ (i.e. qui auctoritate pollent), modo « sa

cerdotes et multitudo »,12 modo « sessio Multorum » 13 appellantur, quo 

m contextu supra laudata specifìcatio (sacerdotes — senes — populus) 

addi tur. E parallelismo locorum utrobique de eadem in concreto aucto

ritate alus vocabuhs designata agi pro certo aestimamus.

Quae rerum mterpretatio ex eo quoque sohdior fit, quod munus « exa- 

mmandi » 1ÌI1 competit auctoritati quae locorum testimonio modo « sa

cerdotum et multitudini » 14 modo « Multorum » (i.e. Concilii Generalis) 

vocabulo indicatur, et quidem locis non paucis, e quorum numero im

primis proferendus est textus de secundo novitiorum examine, ubi certe 

sme ullo significations discrimine in priore enuntiati parte auctoritas 

« Multorum », in posteriore autem « sacerdotum et multituidms » aucto

ritas nommatur ; ceteroquin auctontati «Multorum» attnbuuntur pn- 

mum et postremum novitiorum examen,18 et quatuor examina subeunda 

a membris qui vel debilitate defecerant vel comissa culpa puniti erant, 

ut iterum in locum pristinum reciperentur.17

Quibus omnibus considerata sat firmiter stat omnem regendi aucto

ritatem apud concilium generale seu comitia plenaria fuisse, qui coetus, 

cujus membra et sacerdotes et laicorum multitudo simul erant, « Multo

rum » nomine appellabatur. Quae sententia multis quidem textibus con

firmata apparet neque tollitur unico ilio loco quo hierarchicam esse Com- 

mumtatis auctoritatem assentur. Utrum iste * hierarchicus ’ locus 18 ex 

antiquiore forsitan legislatione in Regulam transiverit, an quomodo expli- 

canda sit ejus inter leges diversa praecipientes praesentia, certo non 

hquet, neque hac in re hypotheticis opimonibus indulgere juvat.

11 iQ S 6,8.
12 v. gr. iQ S 5,2/3.
13 v. gr. iQ S 6,9.
11 rQS 5,21/22 ; 6,91.
16 iQ S 6,18/19.
16 iQS  6,15/16. 21.
17 iQ S 7,21; 8,19.26; 9,2.
18 iQ S  9,7-

2. Quid de auctoritatis exercitio comperimus

Quae examina aliaque auctoritatis exercitia, in quantum opinari fas 

est, in sessionibus Generalis Concilii suum locum obtinere censentur. 

Quo modo his in sessionibus res processerint non omni qua desidera- 

mus ciarliate videmus, tarnen novimus quaedam. E textu prolato,19 

jam scimus in Concilii sessione praesentem catervam divisam esse in 

« sacerdotes » et « senes » et « totum populum ». Utrum haec divisio solam 

honoris praecedentiam secum tulerit, an etiam jura potiora, ignoramus. 

Notum est nobis strictum sedium ordinem non tantummodo has divisisse 

partes, sed intra quamque partem rigorose observatum esse : juxta hunc 

ordinem singuli interrogabantur, singulis respondendum erat.20 Agenda 

singulis sessionibus ab ipso Concilio jubebantur acquiescentibus neces

sario membris ;21 debitis conditionibus tamen singuìa quoque membra 

rogationem ad Concilium ferre poterant,22 immo confratrem reum fa- 

cere, si criminis testes inveniebantur ; quibus defìcientibus accusatio nulla 

deferri debebat.23

Qaedam in sessiones ordinate agendas delicta in 1 codice poenali 

ponuntur, uti sunt abusus loquendi in Concilio, si interrogati© non prae- 

cesserit 24 vel, quod pejus est, alium dum loquitur interrumpendi, qui 

abusus forsitan non infrequens fuerit, nam bis prohibetur.2“ Cum ex 

una parte iste nimius in loquendo agendoque fervor cohibendus est, alia 

ex parte socordiae negligentiaeque actus vitandi sunt. Vitia quae a 

textibus reprehenduntur, non tam pervia sunt versioni quam ut omne 

dubium excludatur, sed agi videtur de his : ne quis in sessione dormiverit, 

oscitatus sit (?), exspuerit, e sessione abierit (?).26 Circa ea qua de vitiis 

dormiendi, oscitandi, e sessione abeundi27 dicuntur, etsi non omnes 

grammatices et vocabulorum difficultates enodare possumus, recte judi-

19 iQ S 6,8.
20 iQ S 6,9.11.
21 iQ S 6 ,n .
22 iQ S 6,11-13 ; cfr. de hoc difficili textu studium exaratum a cl. R. M a r c u s ,  

Mebaqqer and Rabbini in  thè M anual o f D iscupline, J B L  75 (1956) 298-302.
23 iQ S 6,1.
24 iQ S 6,1.
25 iQ S 6,1 et 7,9.
26 iQ S 7,10-13 ; obscuritatem augent praesertim verba -iaSJ (oscitari?) et 

ip?’ (abire?) quae in contextu ab aliis aliter vertuntur.
27 « e sessione » legitur in 4QSe ad locum ; iQ S habet « in sessione ». Abbre- 

viatio 4QSe indicat unum ex duodecim manuscriptis fragmentariis quae in « quar
ta » spelunca regionis Qumranensis repperta sunt et partes Regulae continent ; 
de quibus notitiam dat J. T. Milik  in R B  67 (i960) 411-416.

cabimus, si prae oculis habemus apud Qumranenses per totum anni 

decursum tertiam noctium partem in communi sessione vigilandi morem 

viguisse, unde smgulos — praesertim eos qui ‘ in margine concilii ’ ob- 

scuritate sederent — talibus socordiae actibus tentatos esse admirationem 

movere non debet.

Tarnen isti defectus, si in nocturnis vigiliis acciderint, eo lamentabi- 

liores aestimandi fuerunt, quo magis nocturnae sessiones characterem 

religionis proprium prae se tulerant, ut e textibus elucet.28 Res autem 

mere profanae, velut quaestiones de bonis administrandis vel de jure 

dicendo, in comitiis diurnis potius actae fuisse videntur. Sed in omni 

auctoritatis exercitio regiminis structura potius temperata sese manifestat, 

cum praeter quaedam elementa hierarchica et strictum sedium ordinem 

illa apparet exercendorum jurium methodus, quam hodie ‘ democrati- 

cam ’ appellare consuevimus : Universarum enim majoris momenti re

rum decidendarum potestas penes omnium membrorum comitia seu 

Generale Concilium erat. Quod si quaeritur, quo modo in istis comitiis 

seu conciliis res decisae fuerint, ‘ democratica ’ methodus clarius adhuc 

apparet. Secluso enim unico textu * hierarchico ’ supra memorato, omnes 

de hac re loci declarant res decidendas singulorum suffragiis esse. Ite- 

rum iterumque iste decidendi modus praescribitur,29 de membris singu

lis dicitur eos interrogandos esse, in poenarum numero habetur non m- 

terrogari.30 Singulorum autem erat ex ordine « respondere ».31 Quo e 

contextu etiam idiomaticas phrases dè «sorte exeunt e » (TV)Ji7 ÜV) 32 

de suffragiis datis vel dandis intelligendas esse censemus. Praeterea 

nullam, excluso iterum unico textu ‘ hierarchico ’ quem diximus, ansam 

nullumque indicium Regula parebet, ex quo concludere forsan possimus 

singulorum suffragia aequo jure gavisa non esse. Mutua ilia subordi

nate, qua unusquisque ‘ proximo suo ’ loco priori ordineque potiori 

oboedire tenebatur,33 quae in cotidianae vitae actibus, monasticam vitam 

quod attinet, tanti momenti videtur fuisse, in rebus majoribus a Concilio 

Generali tractandis ad hoc unum tandem reducta apparet, ut singuh

28 cfr. v . gr. locu m  prin cip alem  de istis v ig iliis nocturnis 6,7-8, qui om nino 
sp iritu alem  harum  sessionum  finem  pandit.

29 6 ,4 .9 .11 .12 .15 .18  ; 7,21.
30 cfr. n otam  praeceden tem  ; de poena exclusionis ab in terrogatione 8,25.
31 5 .2 -15 ; 6,9.
32 vocab u lu m  S n j (sors) his leg itu r locis : iQ S  1,10  ; 2 ,2.5.17.23 ; 3,24 ; 

4,24.26 ; 5,3 ; 6,16.18 .22 ; 9,7 ; 10,4 ; 11 ,7 . —  D e « sorte exeu n te  » f i t  serm o locis 
seq uentibu s : iQ S  5,3 ; 6,16.18 .22 ; 9,7. —  Cfr. ea quae paullo  in ferius de « sorte » 
d ictu ri sum us e t n otam  34.

33 cfr. E p h . Carm 11  (i960) 61-63.

ex hoc sedium et antecessionis ordine unus post alium — alii aliis tem

pore priores, non auctoritate potiores — suflragia darent.

Ista autem ‘ democratico modo ’ data suffragia et res inde decisae 

religiosa mente habebantur pro voluntate Dei (Sn fljn) qui Suas agendi 

normas in usum vitae deducendas his comitiis scrutinnsque habitis 

Qumranensium communitati virorum ostenderet. De nocturms vigilarum 

sessionibus nullum est dubium quin prorsus religiosae dicendae sint, 

de ceteris quoque conciliis ‘ atmosphaeram religiosam ’ afuisse minime 

credendum est. Qua in re notare juvat phrasim de sorte exeunte e termi

nologia religionis sumptam esse, qualem significandi vim — etsi majore 

numero textuum suffragia data significat — in Regula quoque retineri 

cum dicitur Unionis membra esse « viros sortis Dei » VtU 'ttOK) 

singulorumque locum in ordine prioritatis esse « sortem eorum in con

cilio Dei» (^K ÌWJD 'h-DJ).34 Ideoq ue nobis dicendum videtur e mente 

Qumraniensium virorum unum e modis quaerendi et inveniendi Deum 

Deique voluntatem concretam hic et nunc faciendam — eumque non 

parvi momenti — esse praecise in hoc dandorum a singulis suffragiorum 

negotio cui illa vis inest religiosae vitae propria atque hominibus irreli- 

giosis maxime mira, ut quae modo mere humano, imo populari ratione 

deciduntur, ea, postquam decisa sunt, divina aestimentur oracla.

II. DE GRADIBUS AUCTORITATIS

Publica res, quamvis vel maxime sit popularis, esse non potest, nisi 

praeter auctoritatis exercitium quod omnibus commune, quod aequa

bile, quod penes populum est, publicae quoque rationes, officia, munera 

sunt, magistratuum ministris — sive singulis, sive m coetus uniter jun- 

ctis — comissa. Quod quidem non minoris, quam in re civili, veritatis 

est in monastica re. De his ergo in sequentibus nobis quaerendum.

1 . Quorum coetus in Regula nominentur

a) De sacerdotibus

Sacerdotum mentionem vicies cum facit Regula Qumranensis diversis 

vocabuhs usa est : decies quater qui hoc munere funguntur vocabulo

34 cfr. n otam  32 ; te x tu s  su p ra  p ro lati in ven iu n tu r iQ S  2,2 e t  1 ,10  resp ective  ; 
idem  « sortis » vocab u lu m  sim ilio m odo adhib itu m  ap p aret locis seq uentibu s :
*Q S 2 ,5 .17 .2 3 ; 3,24. D e sign ifican di v i term ini tech n ici Sh j  cfr. etiam
1 (57i 6L1955/56]) 290-99. ¡npo n o  ; nane re Si? n’Sj-oa “ n u ”  ruion ,ro 'S . *

11.

proprio « sacerdotes » dicuntur,35 duobus in casibus epitheton additur 

« filii Sadoq »,36 sexies iidem nomine Aharon designantur, idque bis 

formula «fiilii Aharon»,37 quater solo «Aharon» nomine (quod turn 

accidit, cum tota Communitas bmis nominibus « Aharon et Israel » 

appellatur.38 Unico loco de « uncto Aharon »39 legimus, quem eschato- 

logici aevi sacerdotem magnum putamus.

Quid ergo locis modo laudatis de sacerdotum apud Qumran degentium 

munere doceamur primum videndum.

E textu ‘ hierarchico ’ jam pluries prolato 40 sacerdotibus solis omne 

imperium competit. Quid hoc in concreto significat, vel qua ratione 

cum tota legislatione aperte ‘ democratica ’ concordet enodare non va- 

lemus, neque liquet utrum sacerdotes, cum essent ordine primi, quasi 

« primi inter pares » sola dignitate ceteris antecesserint, an etiam fruiti 

sint auctoritate et jure potiore; textus respectivi primum locum indicant, 

connexa munera non ostendunt.41 De sacerdotum parte in examinandis 

postulantibus, novitiis, punitis quaedam jam dicta sunt : e locis indicatis 

non videtur plus sacerdotibus datum esse auctoritatis quam partem 

cum ceteris membris in jure aequalem. Auctoritatem sacerdotes hoc ergo 

in negotio exercuisse putamus non vi muneris sacerdotalis, sed prout 

fuerint membra Generalis Concilii penes quod fuit ‘ in solidum ’ tota 

auctoritats. Ut sacerdotes tres in quindecim virorum collegio, et unum 

sacerdotem in decem virorum nucleis infuisse scimus, ita eorum in ilio 

collegio et his in nucleis officia ignoramus.42 E notitia in quadam poenali 

paragrapho 43 obiter tradita certiores fimus sarcedotes « inscriptos esse 

in libro » quod probabiliter nihil aliud significat nisi in communi membro- 

rum omnium elencho ad nomina sacerdotum de eorum statu mentionem 

factam fuisse. De ilio enim communi membrorum elencho textibus 

multis abunde constat.44

35 B'jrvon : 1,18 .21 ; 2 ,1 .1 1 .1 9 ;  5 .2 -9 ; 6 ,8 .19 ; 7 ,2 ;
o’jnis : 8,1
p a n  : 6,5 [ + 6 ,5  dittogr.]

¡ms *>*» : 6,4.
36 iQ S  5,2.9.
37 iQ S  5.21 ; 9 .7 -
38 iQ S  5 ,6 ; 8 ,6 .9 ; 9,6.
39 iQ S  9 ,11  —  I t a  verten d u m  p u tam u s atqu e cum  cl. L . H . Sir, b e r m  ANN , 

The Two « M essiahs » o f the M an ual o f D iscip lin e, in V T  5 (1955) 77-82, rejicim us 
et versionem  « m essias » et a fortiori usum  litterae  in itia lis m ajusculae (« M essias »)

40 iQ S  9,7.
41 cfr. v . gr. iQ S  2,19 ; 6,3/4.8 ;
42 de nucleis decem  viroru m  i O S  6,3/4; de collegio x v  v irorum  iQ S  8,1.
43 iQ S  7,2.
44 iQ S  5 ,2 3 ; 6 ,10 /11.22 .26; 7 ,2 i ; 8 .1 9 ; 9,2.

Praeter ista pauca, regimen instituti quod attinet, plura sunt quae de 

munere sacerdotali proprio, rem religiosam quod attinet, Regula pandit : 

inter quae sacrificalem defecisse cultum admirationem movere non debet, 

cum de virorum Unione ageretur qui et in deserto viverent ab unico 

legitimi cultus loco remoti, et insuper talem cultus locum, nempe Hie- 

rosolymitanam Aedem, sacerdotibus illegitime ibi fungentibus, pollu- 

tam haberent. Qumranitis sacerdotibus ergo datum est orationum munus : 

benedicendi imprecandique officium; in his autem — cum hac vice non 

de pietatis cultu, sed de regimine agatur — immorandum non est.

Epitheta sacerdotibus data — praeter nomina « filiorum Aharon » et 

« filiorum Sadoq », de quibus jam sumus locuti — in Regula inveniuntur 

haec ;

5,2 « ... qui servant foedus.?. »
5,9 « ... qui servant foedus et quaerunt voluntatem Ejus / [Dei]...»
5.21 «... qui sponte de devovent in Unione ad erigendum /
5.22 foedus Ejus [=  Dei] et ad invigilandum de omnibus statu- 

tis Ejus quae mandavit ad faciendum... »

Difficile dictu est, utrum haec mera epitheta « ornantia » sint an ali- 

quid sacerdotibus proprium significare intendant. Certe ratio « foederis » 

toti Instituto aeque ac solis sacerdotibus convemt, sicut e tiam  S tud iu m  

quaerendi voluntatem Dei — nisi quis cum cl. 0 . Betz 45 vellet affirmare 

voluntatem divinam a solis sacerdotibus ‘ quaerendam ’, a ceteris Instituti 

mebris vero ‘ faciendam ’ esse (perperam, nostro judicio, nam omnium 

Qumranensium virorum esse Deum quaerere e textibus nimis luculenter 

apparet).46 Unde in hac quoque quaestione iterum apparere videtur 

quod jam aliunde diximus : non pauca vi Regulae sacerdotibus Qumra- 

nensibus convenisse non quod sacerdotes, sed quod Qumranenses fuerint.

b ) De Levitis

Quinquies in Regula de Levitis fit sermo, sed pauca de his quae Le~ 

vitarum fuerit inde comperimus. Quater officia eorum quae ‘ liturgica ’ 

vocari possint indicatur,47 quinto autem loco 48 ordo antecessionis ita 

stabilitur ut sacerdotes sequantur Levitae, deinde totus populus. Extra

45 O. Betz, Offenbarung und Schriftforschung in  der Qumransekte ( W issen
schaftliche Untersuchungen zum  N euen Testament 6) T üb in gen  i960, pag. 21.

46 cfr. quae hac de re scripsim us E p h  Carm  11  (i960) 55SS.
47 iQ S  1,19-20.22-24 ; 2 ,4-9 .11-17 .
48 iQ S  2,20.

hos textus nusquam in tota Regula Levitae apparent. Unde cum certi- 

tudine concludendum est illos in Qumranensi communitate auctoritatis 

vel publicae administrationis officium obtinuisse nullum.

c) De senibus

Semel tantummodo in tota Regula « senum » vocabulum invenimus 

Legimus enim in sexta columna, in illa sectione quae incipit 

a verbis « Haec est regula pro sessione Multorum » :

6.8 «... Quisque in positione sua : sacerdotes sedebunt primum, 
et senes secundo

6.9 et reliquum / totius populi sedebunt, quisque in positione 
sua... »

Praeter istam allusionem ad senum ordinem in Generah Concilio ne 

verbulum quidem de illis fit in ulla Regulae parte.

d) De collegio xv virorum

In paene eadem nescientiae conditione invenimur in his quae quinde- 

cim virorum collegium attinet. De istis viris mentio fit único loco, initio 

nempe columnae octavae, quae incipit :

8,x « In concilio Unionis sint duodecim viri et tres sacerdotes
8,2 perfecti in omni revelato e tota / Lege... »

Multum disputatum est, utrum hic textus intelligendus sit de duodecim 

viris, e quorum numero tres sint sacerdotes, an potius de quindecim 

viris e quorum numero duodecim sint e laicorum ordine, tres vero sa

cerdotes. Opino jam antea communior, secundum quam de quindecim 

viris agatur, nunc jam certa esse dicitur : cl. J. T. Milik enim et in suo 

libro Dix ans de découverts dans le désert de Juda 49 et in notitiuncula de 

inventis quartae speluncae in Revue Biblique tradita 50 ad fragmentum 

quoddam alludit cujus e textu jam certum evasisse dicit numerum quinde- 

narium; in elencho tamen variarum lectionum ad Regulam nostram e 

fragmentis quartae speluncae selectarum, quam idem cl. auctor anno elapso 

in nsdem commentarns Bl publia juris fecerat, talis textus non apparet.

49 o p e re  c ita to , p a g . m .
50 R B  64 (1957) 589.
51 R B  67 (1960) 412-415.

De officiis et muneribus hujus collegii comperimus nihil. Textus ipse 

supra prolatus nihil ¡nnuit nisi quod virtutes enumerai de quibus non 

facile est judicatu quousque de hoc collegio dicantur : ceteris enim veri 

nominis membris eodem jure attribui possunt. Ad summum e textu 

eruitur his quindecim viris ceteros vel communibus ipsis virtutibus 

antecellendum fuisse.52

e) De totius populi divisione

Ultimus ordo (ultimus, inquam, non numero certe, neque, necessario 

jure, sed antecessionum loco) nomine « populi », vel « totius populi » 

(ayn Via, ayn) appellatur. Legimus enim vel de «sacerdotibus et populo», 

vel de « sacerdotibus, levitis, toto populo », vel de « sacerdotibus, senibus, 

toto populo ». Is autem ordo subdivisus apparet — saltem in quodam 

textu de festo foederis,53 ubi quidam agi de processione autumant — 

in « milia » et « centenos » et « quinquagenos » et « denos »; quae divisio 

certe rem militarem sapit et exodum Israel per desertum de quo in Exodi 

et Deuteronomii libris,54 vel etiam rei militaris ordinationem quae apud 

Maccabaeos (exodum per desertum certe imitantes) vigebat.55 Utrum 

isti numeri saltem sensu lato cohaereant vero, ut ex quibusdam Philonis 

Alexandrim de therapeutis et Flavii Josephi de Essenis loquentium lo- 

cis 56 conjiciendum esse nonnulli sibi persuadent, an potius pro numeris 

mere ‘ symbolicis ’ habendi sint, quod inspecta regione Qumranensi 

quae non tam facile « milium » virorum vitam continuam ibi possibilem 

reddit veri similius videtur, e textibus ipsis decernendum non est.

Ceteroquin aliis Regulae locis non apparet nisi nucleus decem virorum, 

de quo praecipitur, ne deficiat nec sacerdos 67 nec « vir quaerens in lege 

die ac nocte ».58
Curiosum est notare peritos qui de collegio duodecim virorum et 

trium sacerdotum tam-acriter disputant, utrum computandi sint « 12+3 »

52 F usius de quaestione x v  v irorum  videsis apud E. F. S u fc u F F E , S .J ., 
The F irst F ifteen  Members o f the Qumran Com m unity. A  n ote  on  iQ S  8,1 f f.,  in  
J S S  4 (1959) I 34- I 38-

53 iQ S  2,21/22.
54 Exod  18,21.25 : Deut., 1,15 .
55 1 M acc. 3,55.
56 P h i l o n  A l e x a n d r i n u s ,  Quod om nis probus liber sit, XIX n . 75 (p. 457 M ) ; 

P h ilo n is  A le x , o p e ra  e d id e ru n t L. C o h n  e t  P. W e n d la n d  - v o l. V I (ed. Iy. C o h n  
e t  S. R e ite r )  p a g . 22 ; J o s e p h u s  F X a v iu s ,  De hello Judaico I I ,  V I I I  4, § 124 
- ed . N ie se  (B e r lin  2i9 5 5 ) v o l. VI. p a g . 177 ; Antiquitates X V III ,  I  5, § 20 - e d . 
N iese , v o l. IV, p a g . 143.

67 iQ S  6,3/4.
08 iQ S  6,6/7.

an potius « 12— 3 », eandem neque umquam quaestionem movere de 

decem viris et duobus qui sunt « sacerdos » et « vir quarens in lege », 

utrum computandi slnt « 10+2 » an potius « 10—2 ».59

2. Qui magistratus in Regula nominentur

Hanc ultimam aggredientes quaestionem iterum de cautelis in prooe- 

mio positis te, humanissime lector, monitum velimus. Magistratus enim 

quod attinet Regulae textus et pauci sunt et valde breves nec discussioni- 

bus vacant. Cum et ipsa termmorum conversio disputabilis sit, imprimis 

locos omnes Hebraeorum sermone, quo primigenie scripti sunt, ex or

dine proferamus. Sunt enim sequentes :

(6,12) D 'airi Sj? ip aorr i^npt (a) 

(6,20) c o i n  r o iò »  b y  ip a a n  (a’)

(6,14) o a i r r  b w h d  l 'p s r r  '¿"un  (b) 
(6,12/13) o a i n  | roj? m  S im n  c ” Nrr (c) 

(6,6/7) i ’ k h  | n S S i  o r  m i r o  c n n  «t n  (d) 
(8,12 [? S k ]  m i n  BT’ K n  (d ’ ) 
(1,13 ; 9,12 ; 9,21) S o n o r i (e)

De singulis pauca.

a/a’) De Mebaqqer

Quae vox « mebaqqer » ( i p D D )  converti potest « inspectoris » titulo, pro 

quo Graece £7uct/.otcoì; poni potest, unde nonnulli hunc mebaqqer 

episcopo nascentis Ecclesiae comparant, cum tamen utriusque munus 

multum differre constet. Idea enim supremi cujusdam magistratus, ti- 

tulo mebaqqer insigniti, non a Qumranitica Regula, sed e Documento 

Damasceno eruta est, quo multis in locis de quadam alta hujus nominis 

auctoritate sermo recurrit.60

Nostra enim in Regula nomen « mebaqqer » non legitur nisi locis 

duobus, adjectis tamen utrimque vocabulis non piane iisdem, ut dubitare 

possimus agaturne de eodem bis magistratu, an de duobus. Prior enim

59 de istis D ecem  cfr. E p h  Carm  9 (1958) 399, n ota  50.
60 D ocum en tu m  D am ascen um  seu S ad o q ita  9 .19 .1 9 .2 2  : 1 3 ,6 .7 .1 3 .1 6 :  

1 4 ,8 .1 1 .1 3 .2 0  ; i 5 ;8 .i i .I4 .

locus 61 « inspectorem super Multos » contra voluntatem Multorum Ioqui 

vetat — qui textus claritate non eminent, sed saltern id certi habet, ne 

huic inspectori ‘ supremum Communitatis imperium ’ ascribatur, — 

locus vero posterior « inspectorem super labores et lucra Multorum »62 
novitiorum secundo novitiatus anno ineunte opes accipere easque se- 

paratim in codicem referre jubet. Quo e textu concludas eum tali fere 

munere functum esse quali hodie in religiosis communitatibus ‘ procu

rators ’ vel ‘ oeconomi Plura nescimus.

b) De Paqid

Nomen quoque TpS « inspectoris » vocabulo verti possit, vel variandi 

causa ponatur « revisor », « censor », « visitator ». Sunt qui contendunt 

hunc titulum convenire cum Graeco èniaxonoq, vel qui putant officialem 

hujus nominis reapse non differre a ‘ mebaqqér ’ sed eundem diversis 

vocabulis designan.63 Loco unico quo sermo de Paqid recurrit, non edo- 

cemur nisi eum primo novitiorum examini auctoritative interesse, atque 

insoluta manet quaestio utrum idem sit ac mebaqqér an potius alius 

(quod ultimum nobis probabilius videtur).

c) De viro qui concilium Multorum interrogai

Qua verborum comprehensione (D’D“!!! HXJ7 HN forsitan

publicum in communitate munus latet. De eo brevi disserere diffìcile 

factu est, nam umcus qui eum nominat textus 64 valde intricatus est 

quem conjicientes vel emendantes diversa diversi dimversimode vertunt 

rieque in eo conveniunt, utrum magistratus nominentur an jus quoddam 

circumstantiis quibusdam singulis datum ‘ ad casum ’ vel negatum.®0 
Forsitan ambae opiniones ita conciliandae sunt ut admittatur agi de offi

cio quodam — quasi ‘ speaker ’ — quod tamen non uni stabiliter inhae- 

rebat, sed per vices modo huic modo ilio [ìncumbebat. Quo in casu

61 iQ S  6,12.
62 « labores e t  lu cra  » con vertim us, nam  n ssSc u tru m qu e sign ifican di v im  

h a b e t : e t labores et opes labore  acquisitas.
63 cfr. recensionem  operis Discoveries in  the Desert o f Judah I , scrip tam  a 

cl. F . M. C r o s s  jr. in  J B L  75 (1956) 121-125.
64 iQ S  6,12/13.
65 Qui plura de discussis opinionibus scire desiderai, utiliter conferre potest 

v . gr. P . W ERNBERG-MteiAER, The M anual o f D iscip lin e pag. 106, nota 36 ; et 
articulum ejusdem auctoris in V T  3 (1953) 105-106 ; —  contra quem scripsit 
O. B etz quaedam in suo opere Offenbarung und Schriftforschung in  der Qumran- 
sekte, pag. 19 et nota 4 (ibidem) ; —  praeterea R. M a r c u s ,  in suo studio de M e- 
baqqer et Rabbim, J B L  75 (1956) 301-302, cuius tamen conclusiones nostras fa- 
cere non possumus.

sensus paragraphi esset : praeter ilium qui actu Praesidis officio fungitur 

nullus nisi omnibus aperte consentientibus quidquam ad Generale Con

cilium referre potest.

d/d’) De investigatore

Ita forte, si de certo munere agatur, ille appellandus est qui his Regu- 

lae verbis indicatur : BHnn vir quaerens in Lege.66 Bis de « viro

qui quaerit » sermo recurrit. Loco modo laudato praescribitur denis 

viris, ne inter illos umquam deficiat « vir quaerens in lege»; quod certe 

non unam admittit mterpretationem : vel generatim mjungitur Legis 

Studium et biblica meditatio numquam intermittenda, vel istud Studium 

ita proponitur, ut unus semper — alio ali per vices subsequente — huic 

Legis meditationi vacet (quo in casu istud * semper ’ ad pedem litterae 

adimpleri possit), vel officium constituitur * biblici mvestigatoris ’ cui 

(sensu utique morali) munus mcumbit * semper ’ studio Legis se dandi. 

In illam quam mediam proposuimus sententiam praesertim inclinant 

qui textum sequentem nifi11 bj? (qui, prout jacet, mtelligi non potest) 

emendai in n ifi1'? !!, quod esset praecise « per vices ». Solutio certa huc- 

usque non datur.

Neque alter locus, ubi ‘ investigator ’ recurrit,67 sine disputatione est : 

textus enim Hebraicus

(1QS 4QSb,e = )  Smerlo “inDjn -0*1 Voi

ruiw mi rurra hSkd mino' Sn cninrr | wnS

cum nec mterpunctione nec signis vocalium instructus sit, duas — easque 

inter se contrarias interpretations admittit. Si enim caesuram ponas 

post tibi legendum est et tota paragraphus ita vertenda: «Et omne 

verbum absconditum ab Israel, quod ìnvemat vir quaerens Deum, id ab 

eis abscondat (vel : abscondatur) propter metum spiritus defectioms »; 

si vero caesuram ponas ante tune legas oportet Sn, et sensus erit :

« ...quod ìnvemat vir quaerens, ne absconderit... ». Quo de textu neque 

qualis interpretatio vera sit, neque utrum « vir quaerens » sit officn no- 

men necne dici potest.

66 iQ S  6, 6 ;  n o ta  usum  articu li («ille v ir» ...).
67 iQ S  8, i i /i 2.

e) De Maskil

Tandem in fine certum officii nomen indicamus, quamvis neque hoc 

in casu conversio nominis dubio vacat. Vi enim vocabuli, et in

telligentem ’ significare potest, et illum qui ‘ alios intelligere facit . 

Sed de facto utrumque ei convenire debuit, qui — ut cl. Nötscher et 

vere et pulchre dicit68 — «magistri spiritus» munere fungebatur. Titulus 

ejus in memoriam revocai quosdam locos Danielis 69 ubi de doctis et 

eruditis qui intelligunt et alios erudiunt versus laudatores leguntur, tamen 

semper plurali numero, cum in Regula de Maskil non nisi numero sin

gular! adhibito disseritur.70
Si nobis judicandum esset e solis textibus qui ‘ morales exigunt qua- 

htates ut quis Maskil esse possit, quemque membrorum Maskil esse 

potuisse censendum esset — ita locus hac de re proprius 1QS 9,21 ss 

eas a Maskil exigit virtutes quae ex umversae Regulae doctrma cunctis 

Instituti membris aeque convenerunt —, sed de Maskil proprie dicitur 

insuper ejus esse partis tum « filios lucis docere cunctos » 71 cum « omnes 

pensare justitiae filios»;72 accedit, ut ille Maskil postulantibus admittendis 

et approbandis novitiis majoris fuerit auctoritatis quam cetera Communi- 

tatis membra.73 Quae omnia, ut patet, non singulorum quorumlibet 

esse potuerunt, sed munus constituunt atque officium obligatlonibus 

ita propriis tam bene definitum, ut nostra quidem lingua aptissime 

demus qui his fungebatur viro «magistri spiritus» nomen/ 4

CONCLUSIO

Quibus omnibus perlectis si quis et pauca esse retur et nimis incom

pleta quam ut de Qumranensis Communitatis regimine,^structura, ma-

68 F. NÖTSCHER, Vorchristliche Typen urchristlicher Äm ter. Episkopos und  
Mebaqqer, in D ie K irche und ihre Äm ter... hg. W . Corsten, A . P rotz, P. Lindem  
(K ö ln  i960) pagg. 333-334, quem  e t  in  sequenti expositione presso pede sequim ur, 
n am  brev iu s e t pulchrius exp o n i non potest.

69 cfr. D an  11,33.25 ; 12,3.10.
70 iQ S  3,13 ; 9 ,12 .12.
71 iQ S  3,13 ; seq uitu r te x tu s  longior doctrin alis cuius su b sta n tia  certe spe

cim en quoddam  in stitu tion is a  M askil im pertien dae exhibet.
72 iQ S  9,14-
73 cfr. iQ S  9,15 ; n o ta  v ocab u lu m  laiipS qu od  est term inus techn icu s deci- 

sionis in  p robandorum  favorem .
74 C uriositatis cau sa  addim us hunc titu lu m  jud aism o posteriori, diversis 

tam en  sign ification um  discrim inibus, fam iliarem  esse. In  O riente ita  ap p ellab atu r 
qui e x  officio pauperibus consulebat, inde a M edio A e v o  in  I ta lia  est titu lu s ho-

gistra tibus judicium sibi faciat, audiat nos nimiae in dandis notitiis 

parcitatis argui malle, quam astrictis sine solido fundamento hypothesibus 

imaginóse inventis fieri reos erroris.

Breviter ergo de structura quaedam vidimus, auctoritatem ‘ democra

tice temperatam et penes omnibus esse et ab omnibus exerceri; coetus 

speciales cognovimus, si non horum exactius muñera, existentiam saltern; 

et magistratus quos esse potuerint tandem comperimus. Si antiquae 

Commumtatis imago, ad regimen quod attinet, non ea qua velimus cla- 

ritate nec certitudine nobis documenta scrutantibus apparet, non nostra, 

percontantium quae in mambus habemus, est culpa, sed mjunae tem- 

porum, qua multa perierunt, et mentis ratione Antiquorum, qui non 

nostra recentium methodo usi documenta scripserunt.

Romae, 1961.

F r . S uitbertus a S. J oanne  a C ruce , O.C.D.

norificus scientificorum  virorum . In  regionibus E u rop ae orientalis inde a M endels
sohn (1729-1786) hu n c titu lu m  sib i im pon un t faurores cu ju sd am  « illu stration is » 
in te llectn alis e t auctores qui a ren atis litteris  hebraicis nom en acceperunt.

	2	— Plusieurs chefs de difficultés.

	bb) Le démon cherche à se cacher pour mieux nous tromper. Il utilisera donc, autant qu’il le pourra, pour se faire oublier, les apparences de la nature dans le jeu de ses lois normales :

	Le démon se sert des sorciers et des magiciens :

	On méditera avec fruit la question 114, dè la I Pars : de daemonum impugnatione :


	Section II — Solution de la difficulté. 1	— Les principes.

	dd) Conclusion. Nous formulerons ainsi notre pensée sur la théologie du miracle selon saint Thomas d’Aquin, du point de vue de 1 OBJET, en nous aidant aussi de l’exposé assez courant dans les manuels d’aujourd’hui.59


	2	— Le fait historique du Christ-Jésus.

	Nous nous contenterons ici d’une brève évocation de la pensee de saint Thomas, suffisante, pensons-nous, pour atteindre au but que nous nous proposons.

	veilles opérées par le Christ-Jésus et la diffusion de la foi à travers le monde,72 saint Thomas écrit :

	Puis, passant de l’Ancien au Nouveau Testament, saint Thomas pose le principe de l’argument apologétique tiré de l’existence même de l’Église catholique,73 en affirmant :

	I	— QUOAD SE : transcendance du miracle.83 A — Rejet du scientisme.

	B — Toute-puissance de Dieu.


	II	— QUOAD NOS : discernement du miracle. A — Point de vue scientiîique-positif.

	C — Notre certitude du miracle.


	DE QUMRANENSIUM VIRORUM REGIMINE *

	Praenotamen

